
O Anuario Brigantino é unha revista de
investigación, editada polo Concello de
Betanzos, que está considerada na categoría “C-
Normal” segundo valoración do Ministerio de
Cultura, e clasificada, así mesmo, pola UNESCO
(080000, Multidisciplinares. Humanidades). A
presentación e a aceptación de traballos implica
a cesión automática de dereitos de publicación
por parte do autor, tanto en formato papel como
en Internet. O  Anuario Brigantino completo
(desde 1948 ata hoxe) pode consultarse nas webs:
http://www.betanzos.net
http://anuariobrigantino.betanzos.net
http://hemeroteca.betanzos.net
http://archivomunicipal.betanzos.net/
Ademais, intégrase nas bases de datos da
BIBLIOTECA XERAL da UNIVERSIDADE DE
SANTIAGO DE COMPOSTELA, accesible na
páxina: http://busc.usc.es
Tamén aparece nas seguintes bases de datos:
RISO e ISOC, esta realizada polo «Centro de

Información y Documentación Científica»

(C.I.N.D.O.C.) do C.S.I.C;  DICE («Difusión y

Calidad Editorial de las Revistas Españolas

de Humanidades y Ciencias Sociales y

Jurídicas»); DIALNET («Portal de Difusión de

la Producción Científica Hispana»); RILM
Abstracts of Music Literature (Repertoire

International de Litterature Musicale); MIAR
(Matriu d’Informació per a l’Avaluació de

Revistes); LATINDEX (Difusión y Calidad

Editorial de las Revistas Españolas de

Humanidades y Ciencias Sociales y Jurídicas);
Ulrich’s Periodicals Directory; REBIUN (Red
de Bibliotecas Universitarias Españolas)

María Barral Varela

Alcaldesa do Excelentísimo Concello de Betanzos

É para min unha gran satisfacción que un dos primeiros actos que teño a honra de
presidir como alcaldesa de Betanzos sexa a presentación do Anuario Brigantino,
que neste caso corresponde ao ano 2017 e ao número 40, nada menos. De todos

estes números, 37 saíron ininterrompidamente e 35 foron dirixidos e maquetados polo
actual director, Alfredo Erias. Os meus parabéns para el e para todos os que tiveron algo
ou moito que ver con este éxito grande de Betanzos e de Galicia, desde o primeiro número
creado por Francisco Vales Villamarín no afastado ano de 1948. Parabéns tamén para os
meus antecesores alcaldes e para os respectivos concelleiros de Cultura. Entre todos e
todas, fomos capaces de manter un proxecto cultural e unha idea que nunca deberá
esmorecer. O Anuario Brigantino é, desde hai moito tempo, un símbolo de primeira
magnitude para Betanzos e tamén unha referencia significativa para Galicia, posto que ten
ámbito galego e ás veces vai moito más aló, como pasa neste número.

O ano 2017 comezou cunha mala noticia: o pasamento de María Luísa Couceiro Seoane,
titular da Farmacia Couceiro desde 1968 e integrante dunha saga familiar de farmacéuticos
betanceiros que tivo a súa orixe nos séculos XVII-XVIII. Grazas a ela e á súa familia, a
Farmacia de Couceiro é un museo vivo, unha verdadeira xoia.

Neste capítulo, tamén quero destacar o pasamento de Manuel Lauda, artesán brigantino
e benfeitor do Museo das Mariñas, ao que lle doou varias pezas entre as que destacan a
maqueta dunha casa típica, a torre de San Domingos e unha colección de cestaría.

Mais Betanzos seguiu adiante e especiais foron as Conferencias do Anuario Brigantino,
baixo o título, «O Consello de Galiza e as institucións republicanas no exilio». Por elas
pasaron Ramón Villares, Emilio Grandio, Alfredo Erias e Carlos Pereira.

Ademais, tivo lugar a «Primavera no Camiño Inglés», punto de encontro e de promoción
da gastronomía, cultura, turismo e a artesanía dos 18 concellos integrados na ruta. Rexurdiu
a Danza de Xastres, por conta da Escola Municipal de Folclore, a XX edición da Feira Franca
Medieval, o VI Festival BetanJazz, a XVII Semana Internacional do Cine de Betanzos, dedicada
a José Luis Cuerda, o II Festival de Artes Escénicas «Vai de rúa», etc.

Para rematar, quero agradecerlle a ABANCA e a GADIS a súa axuda, e tamén ao director,
Alfredo Erias, ao subdirector, Xosé María Veiga, ao Comité Científico e a todos os autores e
autoras.

MOI AGRADECIDA!

